
MUKA SURAT 
TAJUK 3,687 GRADUAN UMS TERIMA IJAZAH, DIPLOMA, SIJIL 

3,687 graduan 
UMS terima ijazah, 
diploma, sijil 
S ERAMAI 3,687 graduan akan 

menerima ijazah, sijil serta dip­
loma dalam pelbagai bidang sem­
pena majlis konvokesyen ke-8, Uni­
versiti Malaysia Sabah (UMS) di 
Kota Kinabalu, pada 2 dan 3 Sep­
tember ini. 

Pemangku Pengarah Bahagian 
Perhubungan Korporat UMS, Mo­
hd Farish Hussain, berkata dari­
pada jumlah itu, seramai 3,548 
graduan akan menerima ijazah sar­
jana muda, 128 graduan ijazah 
sarjana dan doktor falsafah (PhD) 
dan 11 lagi diploma dan sijl. 

Katanya, bagi peringkat ijazah 
sarjana muda, graduan paling ra­
mai adalah dari Sekolah Sains dan 
Teknologi iaitu 606, diikuti Sekolah 
Pendidikan dan Pembangunan So­
sial 547. 

Manakalan Sekolah Perniagaan 
dan Kewangan Antarabangsa 445, 
Sekolah Perniagaan dan Ekonomi 
397, Sekolah Kejuruteraan dan Tek­
nologi Maklumat 340, Sekolah 
Sains Sosial dan Sekolah Pengajian 
Seni 302. 

Sekolah Psikologi dan Kerja So­
sial pula 224, Sekolah Makanan dan 
Pemakanan 178, Sekolah Sains ln­
formatik 167 dan Sekolah Perhu­
tanan Tropika Antarabangsa 162. 

Mohd Farish berkata sempena 
konvokesyen kelapan itu juga, 
UMS akan menganugerahkan ija­
zah kehormat kepada lima tokoh 
dan seorang profesor emeritus. Ba­
gaimanapun nama penerima tidak 
dinyatakan. 

"Majlis konvokesyen kelapan ini 
akan disempurnakan oleh Canse­
lor UMS, Tun Ahmadshah Abdullah 
di Dewan Canselor," katanya dalam 
satu kenyataan di Kota Kinabalu, 
semalam. 

Mohd Farish berkata sempena 
penganjuran konvokesyen itu, pi­
haknya juga akan mengadakan 
Pesta Konvo Tamu Gadang selama 
empat hari, bermula pada 29 
Ogos. 

